- 3 empangan -
dipersiap
“hadapi El-Nino

EREMBAN: Kerajaan Negeri Sembilan
SSUdah membuat persiapan mengha-

dapi musim kemarau akibat fenomena
El-Nino yang dijangka Mac ini, termasuk
memastikan simpanan air di tiga empangan
utama mencukupi bagi mengelak krisis
bekalan air serius yang dialami dua tahun
lalu berulang.

Tiga empangan utama di negeri ini ialah
Empangan Talang dan Empangan Kelinchi
di Kuala Pilah serta Empangan Sungai Terip
di Seremban.

Menteri Besar, Datuk Seri Mohamad
Hasan, berkata persiapan sewajarnya sudah
lama diambil bagi mengelak krisis bekalan
air selama kira-kira lima bulan yang ber-
laku di Seremban, dua tahun lalu daripada
berulang. '

“Bagi memastikan air di empangan men-
cukupi, kita mengepam 110 juta liter air
setiap hari sejak pertengahan tahun lalu dari
Sungai Muar ke Empangan Talang untuk
disalurkan ke Empangan Kelinchi dan Sungai
Terip.

“Berdasarkan kapasiti sedia ada, air
yang ditakung di tiga empangan itu boleh
menampung keperluan sehingga tujuh
bulan jika berlaku kemarau. Selain itu, lang-
kah lain juga disediakan jika berlaku krisis
bekalan air,” katanya, di sini semalam.

Laporan sebelum ini menyebut Malaysia
mungkin berdepan masalah kemarau pan-
jang serta jerebu lebih serius tahun ini
berikutan fenomena El-Nino.

Timbalan' Menteri  Sumber Asli dan
Alam Sekitar, Datuk S Sothinathan, dilapor-
kan berkata El-Nino yang dijangka berlaku
bukan saja akan mengakibatkan masalah
jerebu yang serius tetapi juga masalah beka-
lan air.

Krisis bekalan air di Negeri Sembilan pada
Jun 2005 memaksa catuan selang sehari
selama kira-kira lima bulan dilaksanakan
ke atas kira-kira 500,000 penduduk daerah
Seremban dan beberapa kawasan di Gemas
berikutan paras air di empangan yang kri-
tikal akibat kemarau.




